
«Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման  նախագծի ընդունման 
	1. [bookmark: _Hlk167956113]ՀՀ տարածքային կառավարման և ենթակառուցվածքների նախարարություն

	09.06.2025թ.

	
	   № ԴԽ/23.1/18860-2025   

	1. [bookmark: _Hlk167957216]«Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծերը ուսումնասիրվել են  ՀՀ  Լոռու և Տավուշի մարզպետների աշխատակազմերի հետ։ Ելնելով քննարկման արդյունքներից՝ առաջարկում ենք քննարկել Այգեհատ, Արևածագ և Ձորագյուղ բնակավայրերը աղետի գոտի սահմանված բնակավայրերի ցանկում ներառելու հնարավորության հարցը։ 	 
	Չի ընդունվել։
Աղետի գոտիներ հայտարարված բնակավայրերի ցանկը հաստատվել է ՀՀ կառավարության 2024 թվականի մայիսի 27-ի «Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում աղետի գոտիներ հայտարարելու, դրանց տարածքները սահմանելու և բնակչության պաշտպանության հիմնական միջոցառումներն իրականացնելու մասին» N 772-Ն որոշմամբ։

	  1.1 Տավուշի մարզպետարան
       Ի կատարումն Ձեր 30․06․2025թ․ թիվ ԴԽ/23.1/18143-2025 հանձնարարականի, հայտնում եմ, որ «Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծերը քննարկվել են, որոնց վերաբերյալ առաջարկություններ չկան։
	Ընդունվել է։

	1.2 Լոռու մարզպետարան
Ի կատարումն Ձեր 30.05.2025թ. թիվ ԴԽ/23.1/18143-2025 հանձնարարականի «Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծերի վերաբերյալ հայտնում ենք դրական կարծիք, միաժամանակ առաջարկում ենք աղետի գոտի սահմանված բնակավայրերի ցանկում ներառել Այգեհատ, Արևածագ և Ձորագյուղ բնակավայրերը նույնպես:
Կից ներկայացնում ենք Ալավերդի, Թումանյան և Փամբակ համայնքների առաջարկները:
	Չի ընդունվել։
Տես 1-ին կետի պարզաբանումը։

	1.2.1 Փամբակի համայնքապետարան
Ի պատասխան Ձեր 30․05․2025թ-ի N 01/105,1/04700-2025 գրության․
«Հայաստանի Հանրապետության կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկվում եմ աղետի գոտի սահմանված բնակավայրերի ցանկում կատարել փոփոխություն և Փամբակ համայնքի Ձորագյուղ բնակավայրը ևս ներառել այդ ցանկում, քանի որ Ձորագյուղ բնակավայրի որոշ տնտեսավարողներ լուրջ վնասներ են կրել, սակայն չեն օգտվել աջակցության որևէ ծրագրից:
	Չի ընդունվել։
Տես 1-ին կետի պարզաբանումը։

	1.2.2 Թումանյանի համայնքապետարան
Ի պատասխան Ձեր 30․05․2025թ․ 01/105․1/04700-2025 գրությանը «Հայաստանի Հանրապետության կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք դրական կարծիք:

	Ընդունվել է։


	1.2.3 Ալավերդու համայնքապետարան
«Հայաստանի Հանրապետության կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծերի վերաբերյալ առաջարկում ենք Այգեհատ և Արևածագ բնակավայրերը նույնպես ներառել աղետից տուժած տարածքների ցանկում, որովհետև տվյալ բնակավայրերի գետին մոտ գտնվող վարչական տարածքները ևս հեղեղվել են և կրել գյուղատնտեսական վնասներ:
	Չի ընդունվել։
Տես 1-ին կետի պարզաբանումը։

	2. [bookmark: _Hlk200534149][bookmark: _Hlk195275602]ՀՀ ներքին գործերի նախարարություն

	10.06.2025թ.

	
	№ 43/6/149582-25

	[bookmark: _Hlk199749550][bookmark: _Hlk199749555]Ի պատասխան Ձեր՝ 27.05.2025թ. թիվ 01/11509-2025 գրության` ՀՀ ներքին գործերի նախարարությունում ուսումնասիրվել են «Հայաստանի Հանրապետության կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշումների նախագծերը, որոնց վերաբերյալ առաջարկություններ և առարկություններ չկան։
	Ընդունվել է։


	3. [bookmark: _Hlk200534191]ՀՀ ֆինանսների նախարարություն

	12.06.2025թ.

	
	N 01/9-2/12998-2025

	Հայաստանի Հանրապետության կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է երկարաձգել Հայաստանի Հանրապետության Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում գյուղատնտեսության ոլորտում բնակչությանը պատճառված վնասի փոխհատուցման կարգով (այսուհետ՝ Կարգ) սահմանված փոխհատուցում ստանալու նպատակով բնակչության կողմից համայնքի ղեկավարին դիմելու և ստացված դիմումները համայնքային հանձնաժողովների կողմից ամփոփելու ժամկետները (2024թ. սեպտեմբերի 6-ն ու սեպտեմբերի 16-ը համապատասխանաբար սահմանել մինչև 2025թ. օգոստոսի 1-ն ու օգոստոսի 10-ը)՝ հնարավորություն ստեղծելով այն տուժած բնակիչների համար, որոնք ինչ-ինչ պատճառներով (մասնավորապես՝ տեղեկացված չլինելու) չեն հասցրել օգտվել տրամադրվող փոխհատուցումից, նույնպես ստանալ կրած վնասի դիմաց փոխհատուցում, հայտնում ենք, որ սկզբունքային առարկություններ չունենք: 
Միաժամանակ գտնում ենք նպատակահարմար հանել Նախագծի 2-րդ կետը, նկատի ունենալով ՀՀ կառավարության 15.08.2024թ. N 1264-Լ որոշման (այսուհետ՝ Որոշում) մեջ նույնաբովանդակ կետի (2-րդ կետ) առկայությունը:

	4. ՀՀ արդարադատության նախարարություն

	18.06.2025թ.

	
	№ /27.1/26760-2025

	«Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետով նախատեսվում է Հայաստանի Հանրապետության  կառավարության 2024 թվականի օգոստոսի 15-ի N 1264-Լ որոշումը (այսուհետ՝ Որոշում) լրացնել հետևյալ բովանդակությամբ 1․3-րդ կետով՝ «1․3․ Սույն որոշման 1․1-ին կետում նշված փոխհատուցման տրամադրման համար, սույն որոշման հավելվածի 4-րդ կետով սահմանված «2024 թվականի սեպտեմբերի 6-ը» ժամկետի փոխարեն ժամկետ սահմանել «2025 թվականի օգոստոսի 1-ը», իսկ սույն որոշման հավելվածի 5-րդ կետով սահմանված «2024 թվականի սեպտեմբերի 16-ը» ժամկետի փոխարեն ժամկետ սահմանել «2025 թվականի օգոստոսի 10-ը»։
Նախագծի 1․3-րդ կետի կարգավորումներն անհրաժեշտ է խմբագրել՝ դրանցում նախատեսելով, որ 1․1-ին կետում նշված փոխհատուցման տրամադրման համար, կարգը հաստատվելուց հետո շահառուները մինչև 2025 թվականի օգոստոսի 1-ը (ներառյալ) դիմում են համայնքի ղեկավարին՝ դիմումում նշելով կարգի 2-րդ կետի համապատասխան ենթակետով փոխհատուցում ստանալու մասին, ինչպես նաև նշելով կրած վնասի տեսակի, բնակության/գտնվելու վայրի, հեռախոսահամարի, էլեկտրոնային փոստի հասցեի (առկայության դեպքում) և բանկային հաշվեհամարի վերաբերյալ տեղեկատվություն /․․․/, ինչպես նաև նախատեսել, որ համայնքային հանձնաժողովների կողմից մինչև 2025 թվականի օգոստոսի 10-ը (ներառյալ) ամփոփվում են ստացված դիմումները, վերստուգվում են համայնքային հանձնաժողովների կողմից նախնական կազմված ակտերն ու դիմումի տվյալները և կարգի 2-րդ կետի ենթակետերին համապատասխան կազմվում են շահառուների վերաբերյալ ակտերը (հստակ նշելով շահառուների համապատասխանությունը կարգի 2-րդ կետի համապատասխան ենթակետին), որոնցում ներառվում է գյուղատնտեսության ոլորտում նրանց պատճառված վնասների վերաբերյալ համապատասխան տեղեկատվությունը /․․․/։

